
La viafier grischuna
(Canzun spasusa, tenor in’ enconuschenta melodia)

da Sur Antoni Schmid, plevon, Val

Nossas viasfier grischunas

han staziuns entiras plunas:
Cuera, Glion, Mustér e Schnaus,
Trin, Versomi, Valendaus.
Trulla, trulla, trulla-la,

Trulla, trulla, trulla-la,

Cuera, Glion, Mustér e Schnaus
Trin, Versomi, Valendaus.

Nossas viasfier grischunas
senza postiglions ein bunas;
quei ch'il tgiern ha lu sunau,
schull’ il tren electrisau.
Trulla, trulla, trulla-la etc.

Nossas viasfier grischunas

dattan temps, sch'ins ha fomunas;
per dustar la seit e fom

en pensiuns de bien renom.
Trulla ect.

Ina praula de bial’ aura:
In puret cun sia caura,
vul in di ir cun il tren:
Paupra caura, ridischen!
Trulla ect.

Cun humor e luna narra

va el, hopla, tier la garra;
aulz’il cup, dat vi gl" argien:
«In bigliet, fagei schi bien!»
Trulla ect.

Per saver sin buna fiera
vender bein la miseriera,
ligia quell’il schaniun
vid il pli davos vagun.
Trulla ect.

«Zilla, zilla, mo sbargatta,

has che morda, mo sesgratta!»
Cun veglia va 'l el tren,

trai la pippa zun fervent.
Trulla ect.

Il viadi ei legreivels,

mo' | plascher ca fetg cuzzeivels:
Vess il tren po buca stratg

alla mort siu tier de latg!
Trulla ect.

Tier I’ emprema retenida
vul el ver la penderlida:
anfla mo sughet e tgau
vid il carr davos ligiau.
Trulla ect.

Cun rueid’ e bia ragazza
el pils corns pren la cavazza;
dat cul tgau dil tier mugher

lu sil tgau dil conditér.
Trulla ect.

«Ti star neu pil donn» el grescha
«Tgei has giu tanienta prescha?

Ti, mo ti persuls, sempos,

ch'igl ei iu davon davos!»
Trulla ect.

Ussa fuss finius il viadi
cun il tren tra’'l mund glienadi. —

Tgi che vul aunc buc calar,
quel entscheivi aunc inaga!
Trulla, trulla, trulla-la
Trulla, trulla, trulla-la
Tgi che vul aunc buc calar,
quel entscheivi aunc inaga.

